
DEKLARASYON GOUVÈNÈ ANDREW M. CUOMO SOU OTORIZASYON POU 
ITILIZASYON ELAJI VAKSEN COVID-19 LA  

  
"Yè, Administrasyon Manje ak Medikaman (Food and Drug Administration) Ameriken 
an te elaji otorizasyon pou Itilizasyon dijans vaksen COVID-19 Pfizer-BioNTech la pou 
antre moun ki gen 12 a 15 an. Se yon etap ki ankouraje nan batay san rete kont 
pandemi mondyal sa.  
  
Jan nou te fè pou otorizasyon chak vaksen COVID-19 ak chanjman ki te vini apre yo, n 
ap itilize lasyans ak done pou detèmine wout ki pi sekirize pou nou swiv pou Nouyòkè 
yo. Demen, komite konsiltatif Sant pou Kontwòl ak Prevansyon Maladi yo (Centers for 
Disease Control and Prevention), Komite Konsiltatif sou Pratik Vaksinasyon an 
(Advisory Committee on Immunization Practices, ACIP), ap rankontre piblikman pou 
revize done yo epi diskite si yo rekòmande vaksen an pou gwoup laj sa bay direktè 
CDC a. Apre revizyon sa, Doktè Howard Zucker ap rankontre ak Gwoup Travay 
Konsiltatif Klinik nou an epi pran yon rekòmandasyon final, ki vle di nou ta ka gen 
otorizasyon konplè pou vaksinasyon yo kòmanse pou moun ki gen 12 a 15 an isit la 
nan New York apati jedi.  
  
Vaksen COVID-19 la se pi bon zam nou pou defèt viris la, epi n ap pran tout prekosyon 
ki apwopriye pou asire sekirite ak efikasite pwogram vaksen nou an."  

